
__ _PILIPAI

MePilipai 'idi leta Paulo 'ileleya

Mwalo Paulo 'iguguya gogo Pilipai 'oina, beno
wahine Lidiya 'ina 'asa, ta Yesu 'ana tomuliyao
tupwa nage 'oina Paulo nuwana si'eweya. Wete
tutaina deliya 'imiyamiya 'ana helau wete sihe-
wasaeyama, ta weyahina 'iyaliyaya, ta leta bewa
'oina 'iloyauwedowa 'oidiya.

Ma ‘'aigeda ginaula 'thenuwa laguwediya
'abehega sahena wataha, weyahina Yesu
nuwanuwana ma sihe'iya'iyagu mahemahetena.

Loyauwedo

1 Taugu Paulo ma Timoti mahetegu
lapaipaihowa To'abihetena Yesu weyahina,
'aleleleleyawa 'omi mePilipai, Yesu Keliso 'ina
tohekalesiyao, ta wete 'imi tohanugetao ta 'imi
dikoniyao mahetemiyao, 2 Tamada Yehoba eema
Bada Yesu Keliso 'idi helauwega tuwa wamiya
yaliyaya.

Paulo 'ina 'ahwanoi mePilipai weyahidi

3 Tuta mabwaiyana Yehoba 'oina yahelau,
leguma tutaina yanuwatuhugomi, 4 ma'igu
yaliyaya weyahimi, 'igu 'ahwanoiyao 'oidiya,
5> ma'igu loyauwedo 'ama lema ‘'oimiyega
'alobediya, tetela bwebwe'ana 'ana hepwaila
hauhauwega ta nige, weyahina.

6 Wete ma'igu hemisa 'abehega Yehoba
'ina  pathowa  bwebwe'ana  'ihegaineya
latemiya, 'abwa nata tauna 'ilosalohi Yesu

Keliso 'ina sabwelo madouna 'oina. 7 Moisa
tuwa, 'ilobwaineya ma to'aha gidemusa

weyahimi yalolotoho, eema nuwagu wete
wa'eweya, weyahina 'omi mahetegwao Yehoba
'ilemelemegita bewa tuwa deliya yamiyamiya,
ma 'ilemelemegita wete wasa bwebwe'ana 'ana
he'ita ma 'ana 'abihewaiwai 'oidiya.

8 Yehoba wete 'isanasanapugau 'abehega
Yesu Keliso 'ina helauwega nuwanuwagu 'omi,
9 eeta ya'ahwa'ahwanoi weyahimi ta 'abehega
wahehelau hilegomi ma 'oimiya helau 'imadou
ma'imi sinasinapu ta wete ma'imi sanapu
moisa, 10 ee 'oinega nuwatuhu bwebwe'adi
wahesinuwanedi, ma 'ane Keliso 'ina sabwelo
'abwa 'oina mumugami bwebwe'ana ma
'ehauna, 11 ma'imi paihowa bwebwe'adi Yesu
Keliso 'ina waiwaiyega, ta weyahidi tomota
Yehoba sihepwatuwe ma si'ahwa bwebwe'ane.

Paulo 'ina 'atetagwala Keliso 'oina

12 Ciyagwao, nuwanuwagu ma wasanapu
labehega mwauwedi yaloba pwaidiya ee
loidiyega wasa bwebwe'ana ‘'i'elelewana
tomota baibaiwadi 'oidiya. 13 Coinega tupwa

bewa 'oina Sisa 'ina tolo'alehao ma tomota
mabwaiyadi sihesagoha pwaiya 'abehega Keliso

weyahina silagugauwa deliya. 14 Ta wete
'iyadao mabwaiyadi 'igu miya deliya si'iteya
ma sihetahetapewa Bada 'ina paihowa 'oina, ta
Yehoba 'ina gwae sihehepwaile ma'idi 'atepatu.

15 Tupwadi tologuguyao  he'ipi'ipiyega
silologuguya Keliso weyahina, ma tupwadi
wete helauwega silologuguya, 16 sisanapugauwa

deliya yamiyamiya wasa bwebwe'ana 'ana
he'ita weyahina, 17 ma hesi tohe'ipi'ipiyedi
nuwanuwadi ma nuwagu sigihegaladi bewa
tuwa deliya yamiyamiya, 'oinega 'idi 'abowega
Keliso tetelina siguguyae taudimo 'adi gilagata
weyahina.

18 Ma tuwa Kelisoina wasana 'ana loguguya
baibaiwana weyahina yayaliyaya, 'eguma
labowega bo nuwana gwae moisega, yayaliyaya
tuwa. 19 Ma wete yayaliyaya, weyahina
yasanapuya 'abehega Yesu Keliso yaluyaluwana
'ina lema 'oinega ta 'imi 'ahwanoiyao weyahigu
loidiyega nata lema yaloba miyamwau bewa
'oinega.

20 Taugu wete yahehemisa ma wete
yanuwatuhu yahiya 'abehega geya'abwa
yadebadeba mwadina, ta hesi yanuwatuhu
yahiya ‘'abehega ma'igu ‘'atepatu bewa
tuwa ma sauga mabwaiyana Keliso sanina
yagihemadouwe, nuwana 'igu miya mayawasigu
bale'u 'oina, nuwana 'igu 'amasa 'oina.

21 Ceguma yamiya bale'uwa beno Keliso
ba'idagu, ma hesi 'eguma ya'amasa beno
Keliso 'oinega loheposeyana yaloba. 22 Ceguma
bale'uwa yamiyamiya 'igu paihowao
bwebwe'adi silatulatu Keliso weyahina, 'oinega
geya yasanapu to'aha nuwanuwagu ma
yahesinuwe. 23 Weyahina ginaula 'eluwa
loidiyega 'adi hesinuwa 'oiguwa mwau hedada.
Nuwanuwagu ma bale'u bewa ya'ebesine ma
Keliso mahetegu 'amiya, beno 'ebe yaliyaya
madouna. 24 Ta hesi 'ilobwainegauwa ma

bale'uwa yamiyamiya eema ‘'oinega 'ane
yalemelemegomi.

25 Coinega yasanapu bwaibwainiya
labehega 'omi mahetegwao tamiyamiya, ma
yalemelemegomi eema wayaliyaya 'imi hemisa
Keliso 'oina weyahina. 26 Eema 'abwa 'igu
habo'ena hila 'oina, wayaliyaya madouna,
beno Yesu Keliso 'ina lema 'oida. 27 Ta hesi
wa'itayahigomi ma 'ane 'imi paihowao 'oidiyega
tomota Keliso tetelina si'ahwa bwebwe'ane,
eema 'eguma yahabo'enegomi, bo nuwana
'leguma yamiya hila, tuwa wasami bwebwe'ana
yahesagohe 'abehega ma'imi ‘'atetagwala
watoholo pa'ala, ta ma'imi nuwatuhu
mahemahetena eema 'oinega wahetahetapewa
wasa bwebwe'ana 'ana hemisa weyahina,
28 ma geya'abwa wete wamatamatauta 'ami
lalehao 'oidiya. Ma 'eguma 'ami 'alehaowedi
'imi 'atepatu si'ita, beno taudi sisanapu moisa
labehega sida hesilae, ma 'omi 'abihetena waloba
Yehoba 'oinega.

29 Weyahina Yehoba 'itagwala pwaiya 'oimiya
ma Keliso 'oina wahemihemisa, ma tauna wete
weyahina wa'emuyamuya, 30 taugu gidemusa
'igu lo'aleha Keliso weyahina 'agu muyao
wa'itediya, ta bewa tuta wahesagohediya, ta
'omi wete 'imi lo'aleha ma 'ami muyao gidemusa
waloba 'esedi.

2

Nuwasulu . _ o
1 Togidega, Keliso sawasawahina ‘igihe
latepatugita, nuwana 'ina helau 'igihe

waiwaiyegita? Togidega yaluyaluwa Tabuna
sawasawahina 'ihe'iya'iyaguwegita, ma 'oinega
tahelau hilegita ma tahe'ate muyamuyaegita?
2 Ceguma gidemusa, 'ilobwainegomiya ma
wanuwatuhu mahemahetena ma wahelau
hilegomi 'omi, yaluyaluwami ma ‘'atemi
'idi he'aigeda 'oinega, ta 'imi helauina
weyahina, 'ane yayaliyaya moisa. 3 Geya'abwa
wanuwanuwa hane, nuwana wahehe'ipi'ipi,
ma hesi wanuwasulu ma 'iyamiyao sanidiyao
wagilagasidi. 4 Ma geya'abwa waboi 'imi
paihowa weyahina wanuwanuwa, ta hesi
'iyamiyao 'idi miya bwebwe'ana weyahina
wanuwatuhu.

5 Cilobwainegomiya ma 'imi nuwatuhuwao
Yesu Keliso 'ina nuwatuhu gidemusa. 6 Yesuina
Yehoba, ma genuwana ma 'ihetoloina, 7 ta hesi
Yehoba 'ina wasawasa 'i'ebesineya, ma 'ili'uwa
bale'uwa eema 'iheloheya masiha, hewali
laigeda gidemusa. 8 Ciheloheya ta 'inuwasuluwa
eeta 'itagwaleya 'iboinamo ta 'i'amasa kelose
'oina.

9 Coinega Yehoba Yesu 'i'abihaneheya, ma
wete sanina 'i'abihaneheya sani mabwaiyana
tabwanidiya, 19ta 'oinega tauna sanina weyahina
megalewa ma mebale'u ma wete to'amasao eema
mabwaiyada ta'etuluha 'oina, 11 ma ta'ahwa
moisae 'abehega Yesu Keliso tauna Badaina, ta
wete Tamada Yehoba tahepwatuwe.

Casilala mebale'u weyahidi

12 Ciyagwao 'omi hematamatana lamuna.
Mwalo mataguwa wahematamatana, ta bewa
tuwa 'oimiyega yamiya bwaga, ma tuwa

'abwa wahematamatana moisa. Coinega
'ilobwainegomiya ma Yehoba wamataute ta
wete watoho waiwai ma 'ina 'abihetena waloba,
13weyahina Yehobaina 'atemiya 'ihetahetapewa,
ta 'abehega tauna 'ina nuwatuhuwega 'omi
wanuwanuwatuhu ma wapaipaihowa. 14 Eema
'imi paihowa 'oidiya ma'imi tagwala wapaihowa
ta geya'abwa ma'imi lowahi'wata walolomugi,
15 ma hesi 'abehega 'omi Yehoba natunao
bwebwe'ami ma 'ehaumi, ta geya wete 'imi
galamo ma mebale'u 'idi mayale 'omi. Weyahina
taudi 'idi mumuga guguyou ma galadi.

16 Ciyagwao, wasa bwebwe'ana wa'abiyahi
momosi ma 'oinega yawasimi miyamiya
hatayana waloba, ma tutaina Keliso 'ihilama
taugu yayaliyaya weyahimi. Genuwagu ma 'igu
paihowa 'oimiya 'adi mudala.

17 Wete 'eguma 'agu 'alehao ‘'i'iunamo
silohe'amasigau, gide sipwaoliyegau, tuwa
yayaliyaya, ma 'omi wete wada yaliyaya. Mwalo
tutaina Yesu wahemiseya 'ana 'ita gidemusa
wapwaopwaoli Yehoba 'oina, ma 'eguma
ya'amasa, 'igu 'amasaina 'omi 'imi pwaoliyedi
'iloheposeyanedi. 18 Coinega 'ilobwainegomiya,
ma 'omi ma taugu tayaliyaya hegogona.

19 Yanuwatuhuyahi 'abehega Bada Yesu 'ina
lemega sawasawahina tuta 'i'iuna 'oina Timoti
yahewaseyawa, ma 'ane wasami 'itauyeyama
loiguwa, ma weyahimi yayaliyaya. 20 Timoti
'ihoinamo 'imi miya weyahina 'inuwanuwatuhu
madouna, 21 ma 'iyamo 'agu tolemao baibaiwadi
taudimo weyahidi sinuwanuwatuhu, ta geya
Yesu Keliso 'ina paihowa weyahina sida

nuwanuwa. 22 Ta Timoti wasanapuya 'abehega
loheya bwebwe'ana, ma tuwa gidemusa
natugu mahetegu wasa bwebwe'ana weyahina
'ahehetapewa waiwai. 23 Coinega 'eguma
tutaina 'agu loina yahesagohe, nuwanuwagu
ma Timotiina yahetuneyawa 'oimiya. 24 Ta wete
yahemisa 'abehega Bada 'ina lemega tuta 'i'iuna
ma taugu wete yatauyawa yahabo'enegomi.

25 Ta bewa tuwa 'igu nuwatuhu 'abehega
'ilobwaineya ma Epapilodito yahetune hileyawa
'oimiya, tauna tasigu ta mahetegu 'apaipaihowa,
tuwa gide 'alolo'aleha Yesu Keliso weyahina.
Epapiloditoina mwalo 'agu lema 'oimiyega
'itauyeyama, 26 eeta bewa tuwa nuwanuwana
'lomi, ma tutaina mwalo 'ina lohala wasana
wahesagoheya, 'ebwa tauna 'inuwanuwatuhu
ma 'abehega geya'abwa 'omi wa'ate'ateyoho
'ina lohala weyahina. 27 Moisa 'ilohala madouna,
ma 'iyamo Yehoba 'i'atemuyemuyeya, ma wete
taugu 'i'atemuyamuyaegauwa, weyahina 'eguma
Epapiloditoina 'i'amasa nata yanuwagala moisa.

28 Bewa weyahina nuwanuwagu madouna ma
yahetuneyawa, ma wa'ita hila 'abehega ma'ina
bwebwe'ana, ma tauna weyahina wayaliyaya, ta
wete 'abehega taugu 'igu 'ateyoho 'igumwala.
29 Eeta 'eguma to tuta 'ilatuwa 'oimiya, Bada sa-
ninega wabwauwe ma'imi yaliyaya 'oina. Ta tup-
wadi Bada 'ina topaihowao, 'eguma sitauyawa
'loimiya, wahe'asisiyanedi gidemusa Epapilodi-
toina. 30 Moisa tuwa, Epapilodito Keliso 'ina
paihowa 'oina lohalega 'i'ilunamo ma 'i'amasa,
weyahina 'omi geya sawasawahina ma wale-
megau, ma Epapiloditoina 'ipasima ta 'ilemegau,

3

Mumuga bwebwe'ana weyahina

1 Ciyagwao, 'illobwainegomiya wete ma 'ida
Bada 'oina wada yaliyaya. Mwalo 'ami loina
yaleleyawa, ta bewa tuwa wete nuwanuwagu ma
yalele hilawa, ma 'oinega wamiya bwebwe'ana.

2 Wa'itayahigomi galagalaidi 'idi mumuga
gide tuwa 'edewa 'oidiyega, taudi 'adi 'ila'ilala
si'upwa'upwa 'wapidiya. 3 Ma hesi tauda
lada 'upwa 'ateda, ta geya 'wapida, 'eguma
Yehoba 'oina ta'etuluha yaluyaluwanega, eema
Yesu Keliso namo tahepwatuwe, ma sahena
wasawasa bale'u 'oina tahehemisa. 4 Moisa tuwa,
sawasawahigu ma wasawasa bale'u weyahina
yagwae hane, weyahina taugu sanigu tomota
baibaiwadi sanidiyao 'ihane sinediya, >weyahina
taugu gwama Isileli moisa, 'igu susu Beniyamina,
eeta sabwelo 'eit 'igu li'u mulina 'igu 'ebeselolo
'wapina si'upweya, gide meYudiya 'ima 'ila'ilala,
eema wete Palisiyao 'idi loinao yamuliyediya

moisa. .
6 Eeta yahetapewa madouna tohekalesiyao

yagihe 'am'amnediya, ta geya 'eta wete Mosese
'ina loinao yaligeligehi. 7 Ma hesi saniguina
madouna ya'ahwa ginaula besobesoweya,
weyahina Keliso namo 'oina yatagwalegauwa.
8 Moisa tuwa, 'igu Bada Yesu Keliso 'ana sanapu
bwebwe'ana hedada, eeta wasawasa bale'u
'ibwebwe'ana sinediya, 'oinega wasawasaedi
ya'ahwa ginaula besobesowediya, eeta Keliso
weyahina ginaula mabwaiyadi yaulediya ta



Pilipai 3:9 ix Pilipai 3:17

ya'ahwa galaediya, weyahina nuwanuwagu
Keliso namo, 9 ma wete nuwanuwagu Keliso
mahetegu ‘'amiya, geya ‘'abehega taugu
'igu mumuga dumwadumwalunega, bo
Mosese 'ina loinao 'oidiyega, ta hesi hemisa
Keliso 'oina weyahina, beno 'ida mumuga
dumwadumwaluna Yehoba 'i'ebwaegita 'ida
hemisa Keliso 'oina weyahina. 19 Nuwanuwagu
wete Keliso yada sanapu ma 'ina toholohila
'ana waiwai yalotoho, ta 'ina muya wete tauna
gidemusa yada lotohodi, wete gide 'igu 'amasa
gide tauna, 11 ma 'oinega, 'eguma sawasawahina
lamasega taugu wete yatoholo hila.

12 Geya 'abehega toholo hila yalobeya, geya
wete 'igu mumuga mabwaiyana sibwebwe'ana,
ta hesi bewa 'igu 'ebe masiina, ma 'abehega
ya'abiyahi, weyahina nuwatuhu bewa weyahina
Yesu Keliso 'i'abiyahi pwaigauwa. 13 Ciyagwao,
geya yagwaegwae 'abehega ya'abiyahi pwaiya,
ta hesi 'igu nuwatuhu 'aigeda tuwamo, 'oinega
nuwatuhu muliguwa yanuwanaidedi, ma to'aha
mataguwa weyahidi yatoho waiwai, 14 beno
'ebe masiina, Yehoba 'ana maisa galewa Yesu
Keliso 'oinega. 15 Coinega mabwaiyada bewa
gidemusa tada nuwanuwatuhu mahemahetena,
leguma 'ida nuwatuhu simatuha pwaiya. Ta
wete 'eguma to'aha weyahina 'imi nuwatuhu
hagana, ginaulaina lamuna Yehoba wete 'abwa
'ihe'ita 'oimiya. 16 Ma 'iyamo 'illobwainegita ma
ginaulaedi talobediya ta'abimomosidi.

17Ciyagwao mabwaiyami wahe'au'aunawegau,
ma taiyawedi taudi 'idi mumuga gidemusa

taugu, 'oidiya wa'ebubuna, ma 'omi wete
gidemusa wamumuga 'esa. 18 Ma 'iyamo tomota
tupwana baibaiwadi 'idi mumuga 'oinega
Keliso silo'aleheya, tauna Kelisoina weyahida

'I'Tamasa kelose 'oina. Tolo'alehaowedi mwalo
yahepwailediya 'oimiya, bewa tuwa wete ma'igu
dou yalohila, ma galaedi 'oimiya yahepwailedi.
19 Taudi nata 'abwa 'ebelosaloha 'oina
sihesilae, weyahina 'idi hemisa gamwa seseha
Weyahma ma nuwatuhu 'ebe debamwadinao
sihehepwatuwedi, weyahina nuwatuhu

bale'umo nuwanuwadi. 20 Ma tauda hesi
'ida tupwa galewa, eema nage 'oinega 'ada

To'abihetena, tauna 'ida Bada Yesu Keliso, 'abwa
'thilama, ta tauna weyahina tayamwayamwa.
21 Ma tutaina 'ihilama wahida 'ida buidi,
nige we'awe'adi, ma 'ida buidi gide tauna
wahina waiwaina ta 'ehauna gidemusa, ma
'ina paihowaina bewa tauna 'ina waiwaiyega,
weyahina tauna sawasawahina ma ginaula
mabwaiyadi 'oidiya 'ihetoloina.

4
1 Ciyagwao nuwagu wa'eweya moisa, ta ya-
helauwegomiya, ma 'abehega 'omi 'igu 'ebe
yaliyaya moisa, nuwanuwagu ma loguguyaedi
wamuliyedi, ma 'oidiyega watoholo pa'ala, 'ida
Bada weyahina, ta tauna mahetemiu.

Loguguya

2 Comi wahiwahine sanimi Yu'odiya ma
Sinitiki ya'ahwa'ahwanoi 'oimiya ma wada
lahwa 'iya'iyagu hila, 'ida Badaina nuwanuwana
gidemusa. 3 Cowa wete tohanugeta, 'owa 'iyagu

moisa ya'ahwanoi 'oiluwa ma wahiwahineyedi
lulemedi, weyahina mwalo taudi mahetegwao
lapaihowa mahemahetena, wasa bwebwe'ana
'ana hepwaila 'oina, ta wete Kelemeniti ma
tupwadi wete 'agu tolemao mahetemayao
lapaihowa, taudi sanidi yawasi bukiina 'alona
leleleina.

4 Tuta baibaiwana 'oidiya wada yaliyaya 'ida
Bada weyahina, ta wete yahegwae hilegomi
labehega wayaliyaya. > Cilobwainegomiya ma
tomota mabwaiyadi 'imi he'alama'i'ita sida
sanasanapu, weyahina 'i'iunamo 'ida Badaina
'ina sauga hilama.

6 Geya'abwa 'aigeda to'aha weyahina
wanuwanuwa, ma hesi ma'imi loyauwedo
ginaula mabwaiyadi weyahidi, Yehoba 'oina
wa'etuluha, ta 'imi nuwatuhuwao weyahidi
wa'ahwanoi, 7 ma Yehoba 'ina lemao tomadou
hedada 'oidiyega 'abwa 'igihe yaliyayegomi, ma
'oinega Yesu Keliso mahetemiu 'atemi ta 'imi
nuwatuhuwao sibwebwe'ana.

8 Ciyagwao, bewa 'aigeda wete loguguya
'abehega wada nuwatuhu ginaula moisadi
ma'adi he'asisi weyahidi, ma ginaula
dumwadumwaludi weyahidi, ma ginaula
'ehaudi weyahidi, ma ginaula 'adi 'ita 'ausaladi
weyahidi, ma ginaula helahelauidi weyahidi,
ta 'eguma to'aha bwebwe'ana 'oidiya bo
nuwana 'ebe hepwatu 'oidiya. 9 Comi wada
he'au'aunawegau, 'igu paihowao wa'itediya, ta
'igu gwaeyao ta 'igu he'itao wahesagohediya
ta wasanapudiya. Coinega Yehoba ma'ina
nuwadaumwala mahetemiu nata wayaliyaya.

MePilipai 'idi helau Paulo 'oina

10 Cida Badaina 'igihe yaliyaya pwaigauwa,
weyahina bewa tuwa wa'atemuyemuyegauwa.
Moisa mwalo nuwanuwami ma walemegau, ma
'iyamo geya 'eta 'eda wada lobeya.

11 Ta hesi geya'abwa yalolomugi 'igu miya
mwau mwalo 'oidiya weyahidi, weyahina
yasanapu pwaiya sawasawahigu  miya
mabwaiyadi 'oidiya ma'igu yaliyaya tuwa,
12 nuwana miya mwau 'oidiya nuwana 'ebe
yaliyaya 'oidiya, nuwana tuta 'eli'eli, nuwana
'eguma ma'agu gomale, nuwana yahewasawasa,
nuwana yahewewelohe, 13 sawasawahigu
miya mabwaiyana 'oidiya yada yaliyaya
tuwa, weyahina tauna mahetegu ‘'igihe
waiwaiyegauwa. 14 Ma 'iyamo 'igu miya mwau
bewa wagihe malamalai pwaiya 'imi lemega, ta
weyahina yaloyauwedo madouna 'oimiya.

15 Comi mePilipai wasanapu pwaiya 'abehega
wasa bwebwe'ana 'ana hepwaila nugeta 'oimiya
loina, tutaina Masidoniya ya'ebesineya, eeta
geya 'eta 'asa tohekalesiyao 'idi 'ehele 'oinega
silemelemegau, 'adi lema 'oiguwega 'ana maisa
weyahina, ma hesi waboimo mePilipai wale-
megauwa. 16 Moisa tutaina mwalo Tesalon-
aika 'oina yamiyamiya 'agu lema ma'aigeda ta
muliyetega heluwena wete wa'ebwaegauwa.

17Cigu gwae bewa geya 'abehega nuwanuwagu
'ehele wada 'ebwaegau, ma hesi 'abehega 'imi
lehele huwaina 'oimiya 'ida madou, 'ami lema
moisa weyahina. 18 Ma 'imi 'eheleina Epapilodito
litauyeyama, mabwaiyana yalobeya 'imaha

tasitasiwa, gide 'ane 'imi pwaoli bwebwe'ana
Yehoba 'oina, wagabu pwaiya eeta mahaina
bwebwe'ana Yehoba 'inisoya, ta weyahina
liyaliyaya.

19 Coinega 'igu Yehobaina 'imi nuwatuhuwao
mabwaiyadi nata 'i'ebwaegomi, beno tauna 'ina
wasawasa baibaiwa hedada Yesu Keliso 'ina
paihowao 'oidiyega. 20 Coinega 'ida Yehoba
Tamadaiina tada hepwatuwe hataya. Emeni.

21 Cigu helau Yesu Keliso 'ina tohekalesiyao
mabwaiyadi 'oidiya. Wete 'iyagwao 'ebwa ma-
hetegwao 'amiyamiya 'idi helau 'oimiya. 22 Ma
tohekalesiyao taudi Sisa 'ina hada sipaipaihowa,
ma tohekalesiyao mabwaiyadi wete 'idi helau
'oimiya.

23 Bada Yesu Keliso 'ina helauwega
yaluyaluwami sida miya bwebwe'ana.

Taugu Paulo.

